
Ishvaraproktam Rudrakshamukhavarnanam

ಈಶ್ವರಪ್ರೋಕ್ತಂ ರುದ್ರಾಕ್ಷಮುಖವರ್ಣನಂ

(ಶಿವರಹಸ್ಯಾಂತರ್ಗತೇ ಈಶ್ವರಾಖ್ಯೇ)
ಏಕವಕ್ತ್ರಂ ತು ರುದ್ರಾಕ್ಷಂ ಪರಬ್ರಹ್ಮಸ್ವರೂಪಕಂ .

ತದ್ಧಾರಣಾತ್ಪರೇ ತತ್ವೇ ಲೀಯತೇ ವಿಜಿತೇಂದ್ರಿಯಃ .. 23..
ದ್ವಿವಕ್ತ್ರಂ ತು ಮುನಿಶ್ರೇಷ್ಠ ಅರ್ಧನಾರೀಶ್ವರೋ ಭವೇತ್ .

ಧಾರಣಾದರ್ಧನಾರೀಶಃ ಪ್ರೀಯತೇ ತಸ್ಯ ನಿತ್ಯಶಃ .. 24..
ತ್ರಿವಕ್ತ್ರಮನಲಃ ಸಾಕ್ಷಾತ್ ಸ್ತ್ರೀಹತ್ಯಾಂ ಹಂತಿ ವೈ ಕ್ಷಣಾತ್ .

ತ್ರಿಮುಖಂ ಚೈವ ರುದ್ರಾಕ್ಷಮಗ್ನಿತ್ರಯಸ್ವರೂಪಕಂ .. 25..

ತದೇವ ಹಿ ಪರಂ ಬ್ರಹ್ಮ ನರಹತ್ಯಾಂ ವ್ಯಪೋಹತಿ .

ಚತುರ್ಮುಖಂ ತು ರುದ್ರಾಕ್ಷಂ ಪಿತಾಮಹಸ್ವರೂಪಕಂ .. 26..

ಪಂಚವಕ್ತ್ರಂ ತು ರುದ್ರಾಕ್ಷಂ ಪಂಚಬ್ರಹ್ಮಸ್ವರೂಪಕಂ .

ತಸ್ಯ ಧಾರಣಮಾತ್ರೇಣ ಸಂತುಷ್ಯತಿ ಸದಾಶಿವಃ .. 27..
ಪಂಚವಕ್ತ್ರಃ ಸ್ವಯಂ ರುದ್ರಃ ಕಾಲಾಗ್ನಿರ್ನಾಮ ನಾಮತಃ .
ಅಗಮ್ಯಾಗಮನಂ ಚೈವಮಭಕ್ಷ್ಯಸ್ಯ ಚ ಭಕ್ಷಕಃ .. 28..
(ಅಗಮ್ಯಾಗಮನಾಚ್ಚೈಮಭಕ್ಷ್ಯಸ್ಯ ಭಕ್ಷಣಾತ್) .. 28..

ಮುಚ್ಯತೇ ಸರ್ವಪಾಪೇಭ್ಯಃ ಪಂಚವಕ್ತ್ರಸ್ಯ ಧಾರಣಾತ್ .

ಷಡ್ವಕ್ತ್ರಮಪಿ ರುದ್ರಾಕ್ಷಂ ಕಾರ್ತಿಕೇಯಾಧಿದೈವತಂ .. 29..

ವಿನಾಯಕಾಧಿದೈವಂ ಚ ಪ್ರವದಂತಿ ಮನೀಷಿಣಃ .
ಸಪ್ತವಕ್ತ್ರಂ ತು ರುದ್ರಾಕ್ಷಂ ಸಪ್ತಮಂ ನಿಧಿದೈವತಂ .. 30..

ಸಪ್ತಾಶ್ವದೈವತಂ ಚೈವ ಸಾರಸಪ್ತಕದೈವತಂ .

ತದ್ಧಾರಣಾನ್ಮಹಾಶ್ರೀಃ ಸ್ಯಾನ್ಮಹದಾರೋಗ್ಯಮುತ್ತಮಂ .. 31..

ಮಹಾವಿಜ್ಞಾನಸಂಪತ್ತಿಃ ಶುಚೇರ್ಧಾರಯತಃ ಶನೈಃ .
ಅಷ್ಟವಕ್ತ್ರಂ ತು ರುದ್ರಾಕ್ಷಮಷ್ಟಮೂರ್ತ್ಯಧಿದೈವತಂ .. 32..

ವಸ್ವಷ್ಟಕಪ್ರಿಯಂ ಚೈವ ಗಂಗಾಪ್ರೀತಿಕರಂ ಪರಂ .

ತದ್ಧಾರಣಾದಿಮೇ ಪ್ರೀತಾ ಭವೇಯುಃ ಸತ್ಯವಾದಿನಃ .. 33..
ನವವಕ್ತ್ರಂ ತು ರುದ್ರಾಕ್ಷಂ ನವಶಕ್ತ್ಯಧಿ ದೈವತಂ .

ತಸ್ಯ ಧಾರಣಮಾತ್ರೇಣ ಪ್ರೀಣತೇ ನವರಾಶಯಃ (ನವಶಕ್ತಯಃ) .. 34..

ಈಶ್ವರಪ್ರೋಕ್ತಂ ರುದ್ರಾಕ್ಷಮುಖವರ್ಣನಂ

ದಶವಕ್ತ್ರಂ ತು ರುದ್ರಾಕ್ಷಂ ಯಮದೇವಮುದಾಹೃತಂ .

ದಶಾಂಶಪ್ರೀತಿಜನನಂ ಧಾರಣೇ ನಾತ್ರ ಸಂಶಯಃ .. 35..
ಏಕಾದಶಮುಖಂ ತ್ವಕ್ಷಂ ರುದ್ರೈಕಾದಶದೈವತಂ .

ತದಿಂದ್ರದೈವತಂ ಚಾಹುಃ ಸದಾ ಸೌಭಾಗ್ಯವರ್ಧನಂ .. 36..

ರುದ್ರಾಕ್ಷಂ ದ್ವಾದಶಮುಖಂ ಮಹಾವಿಷ್ಣುಸ್ವರೂಪಕಂ .

ದ್ವಾದಶಾದಿತ್ಯದೈವಂ ಚ ಬಿಭೃಯಾತ್ತತ್ಪರೋ ನರಃ .. 37..
ತ್ರಯೋದಶಮುಖಂ ಚಾಕ್ಷಂ ಕಾಮದಂ ಸಿದ್ಧಿದಂ ಶುಭಂ .

ತಸ್ಯ ಧಾರಣಮಾತ್ರೇಣ ಕಾಮದೇವಃ ಪ್ರಸೀದತಿ .. 38..

ಚತುರ್ದಶಮುಖಂ ಚಾಕ್ಷಂ ರುದ್ರನೇತ್ರಸಮುದ್ಭವಂ .

ಸರ್ವವ್ಯಾಧಿಹರಂ ಚೈವ ಸದಾರೋಗ್ಯಮವಾಪ್ನುಯಾತ್ .. 39..

.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ರುದ್ರಾಕ್ಷಮುಖವರ್ಣನಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಈಶ್ವರಾಖ್ಯಃ ದಶಮಾಂಶಃ .ಅಧ್ಯಾಯಃ 23 . 23-39..

- .. shrIshivarahasyam . IshvarAkhyaH dashamAMshaH . adhyAyaH 23 . 23-39..

Notes:

Śiva ಶಿವ, following the episode of TripurāSaṃhāra ತ್ರಿಪುರಸಂಹಾರ; outlines to

Deva-s ದೇವಃ, the salient features of Ekamukha ಏಕಮುಖ to Caturdashamukha

ಚತುರ್ದಶಮುಖ Rudrākśa ರುದ್ರಾಕ್ಷ.

